
АННОТАЦИЯ 
Олиб қўйиладиган тиш протезларидан узоқ муддат фойдаланиш жараёнида улар юзасида микробли налёт ва 

биоқатламлар ҳосил бўлиши кузатилади. Ушбу тадқиқотда олиб қўйиладиган тиш протезларини парваришлаш учун 
ишлаб чиқилган янги гигиеник воситанинг клиник ва микробиологик самарадорлиги баҳоланди. Олинган натижалар 
янги гигиеник восита протез тозалик индексини пасайтириш ва микрофлора миқдорини камайтиришда самарали 
эканлигини кўрсатди. 

ABSTRACT
Long-term use of removable dentures is associated with the accumulation of microbial plaque and biofilm formation 

on their surfaces. This study evaluated the clinical and hygienic effectiveness of a new hygienic agent for the care of 
removable dentures. The results demonstrated a reduction in denture contamination and microbial load following the use 
of the proposed hygienic agent.

Мавзунинг долзарблиги 
Дентал имплантация технологиялари жа-

дал ривожланаётганига қарамасдан, олиб қўй-
иладиган тиш протезлари айниқса кекса ёшда-
ги беморлар орасида ўз аҳамиятини сақлаб 
қолмоқда. Ёш ошиши билан тиш протезларига 
бўлган эҳтиёж ортиб боради ва 80 ёшдан юқо-
ри шахсларда улардан фойдаланиш 50–60% 
ни ташкил этади. Жаҳон соғлиқни сақлаш таш-

килоти маълумотларига кўра, беморларнинг 
маълум қисми тўлиқ олиб қўйиладиган тиш 
протезларидан самарали фойдаланмайди. 
Олиб қўйиладиган тиш протезларининг узоқ 
муддатли эксплуатацияси жараёнида улар-
нинг юзасида микробли караш ва биоқатлам-
лар ҳосил бўлади. Бу ҳолат протез стоматити, 
кандидоз ва оғиз бўшлиғи шиллиқ қаватининг 
сурункали яллиғланиш касалликлари риво-

жланиш хавфини оширади. Айниқса, акрил ва 
нейлон каби полимер материаллардан тайёр-
ланган протезлар микропористлиги сабабли 
микроорганизмлар учун қулай муҳит ҳисобла-
нади. Шу нуқтаи назардан, протезларни пар-
варишлаш учун самарали ва хавфсиз гигиеник 
воситаларни ишлаб чиқиш долзарб ҳисобла-
нади.

Тадқиқот мақсади
Олиб қўйиладиган тиш протезларини пар-

варишлаш учун ишлаб чиқилган янги гигие-
ник воситанинг клиник ва микробиологик са-
марадорлигини баҳолаш.

Тадкикот усуллари ва объектлари
Тадқиқотда акрил ва нейлон материаллар-

дан тайёрланган олиб қўйиладиган тиш про-
тезларидан фойдаланувчи беморлар иштирок 
этди. Тадқиқот клиник ва микробиологик усул-
лар асосида олиб борилди. Тадқиқотда жами 
55 нафар бемор иштирок этди. Улар акрил ва 
нейлон материаллардан тайёрланган олиб 
қўйиладиган тиш протезларидан фойдала-
нувчи шахслардан иборат бўлди. Беморлар 
протезларни парваришлаш усулларига қараб 
уч гуруҳга ажратилди: 1-гуруҳ — протезлар-
ни фақат механик усулда (тиш чўткаси ва сув 
ёрдамида) тозалаган беморлар: акрил про-
тездан фойдаланган — 15 нафар, нейлон про-
тездан фойдаланган — 10 нафар бемор (жами 
25 нафар). 2-гуруҳ — протезларни  «Corega» 
таблеткалари ёрдамида тозалаган беморлар: 
акрил протездан фойдаланган — 10 нафар, 
нейлон протездан фойдаланган  — 10 нафар 
бемор.3-гуруҳ — протезларни тадқиқот дои-
расида ишлаб чиқилган янги гигиеник восита 
ёрдамида парваришлаган беморлар: акрил 
протездан фойдаланган — 10 нафар, нейлон 
протездан фойдаланган — 10 нафар бемор.

Микробиологик тадқиқотларда протез-
ларнинг ички юзасидан суртмалар олинди. 
Олинган материал стандарт озуқа муҳитлари-
га экилиб, колония ҳосил қилувчи бирликлар 
сони ҳисобланди. Натижалар Lg КОЕ/мл (M ± 
m) кўринишида ифодаланди. Акрил ва нейлон 
протезлар юзасида микроорганизмлар ёпи-
шиши алоҳида ва қиёсий равишда ўрганилди.

Текширув натижалар
Олиб борилган клиник ва микробиологик 

тадқиқотлар натижалари протез тозалик ин-
декси (жадвал 1) ва микрофлора контамина-
циясининг тозалаш усулига боғлиқ равишда 
ўзгаришини кўрсатди.

Олиб борилган клиник ва микробиологик 
тадқиқотлар натижалари олиб қўйиладиган 
тиш протезларининг гигиеник ҳолати тоза-
лаш усули ва протез турига боғлиқ равишда 
ўзгаришини кўрсатди. Протез тозалик индек-
си (ПТИ) кўрсаткичларининг динамикаси то-
залашдан олдин, 1 ой ва 3 ойдан кейин баҳо-
ланди. Механик тозалаш усули қўлланилганда 
акрил ва нейлон протезларда ПТИ кўрсат-
кичларида қисқа муддатли пасайиш кузатил-
ди. Бироқ 3 ойлик кузатув натижаларида ай-
рим ҳолатларда протез тозалик индекси қайта 
ошгани қайд этилди, бу механик тозалаш усу-
лининг узоқ муддатли самарадорлиги чеклан-
ган эканлигини кўрсатади (жадвал 1).«Corega» 
таблеткалари қўлланилган гуруҳда акрил ва 
нейлон протезларда ПТИ кўрсаткичларининг 
1 ойдан кейин статистик аҳамиятли пасайи-
ши аниқланди (P < 0,05). 3 ойлик кузатув да-
вомида ушбу кўрсаткичлар барқарор сақла-
ниб қолгани кузатилди . Янги гигиеник восита 
қўлланилган беморларда ҳам протез тозалик 
индексида ишончли пасайиш қайд этилди. 
Акрил протезларда ПТИ кўрсаткичи 1 ойдан 
кейин 1,5±0,3 ни, 3 ойдан кейин 1,7±0,3 ни 
ташкил этди. Нейлон протезларда эса ушбу 
кўрсаткичлар 1,0±0,3 ва 1,2±0,3 даражасида 
сақланиб қолди .

Микробиологик тадқиқотлар натижалари 
олиб қўйиладиган тиш протезларининг юза-
сида микрофлора контаминацияси тозалаш 
усулига боғлиқ равишда ўзгаришини кўрсат-
ди. Микроорганизмлар миқдорининг динами-
каси тозалашдан олдин, 1 ой ва 3 ойдан кейин 
баҳоланди (расм 1, 2).

Нейлон протезларда микрофлора конта-
минациясининг динамикаси 2-расмда акс эт-
тирилган. Олинган маълумотларга кўра, янги 
гигиеник восита қўлланилганда микробиоло-
гик кўрсаткичлар сезиларли даражада пасай-
ган бўлиб, унинг самарадорлиги «Corega» та-
блеткалари билан таққосланадиган даражада 
эканлиги аниқланди (P > 0,05) (расм 2).

Муҳокама
Олиб борилган тадқиқот натижалари олиб 

қўйиладиган тиш протезларининг гигиеник 

1-жадвал  
Гигиеник тозалаш усулларига қараб протез тозалик индекси (ПТИ) (M±m)

Тозалаш усули Протез тури
ПТИ

Тозалашдан олдин 1 ой тозалашдан 
кейин

3 ой тозалашдан 
кейин

Механик
Акрил 1,8±0,25 1,6±0,3 1,8±0,3

Нейлон 1,4±0,3 1,2±0,3 1,5±0,3
Corega 

таблеткаси
Акрил 1,6±0,2 1±0,3 1,2±0,3

Нейлон 1,5±0,3 1±0,3 1,2±0,3
Янги гигиеник 

восита
Акрил 1,9±0,2 1,5±0,3 1,7±0,3

нейлон 1,5±0,2 1±0,3 1,2±0,3

1-расм. Акрил протезларда микроорганизмлар миқдорининг тозалаш усулларига қараб ўзгари-
ши (Lg КОЕ/мл).

2-расм. Нейлон протезларда микроорганизмлар миқдорининг тозалаш усулларига қараб ўзга-
риши (Lg КОЕ/мл).

ҳолати протез тури ва қўлланилган тозалаш 
усулига бевосита боғлиқ эканлигини кўрсат-
ди. Жадвал ва диаграммаларда келтирилган 
маълумотларга кўра, акрил протезларда ми-
кробли налёт ва микрофлора контаминацияси 
нейлон протезларга нисбатан юқори бўлган. 
Бу ҳолат акрил материалининг микропорист 
тузилиши ва микроорганизмлар адгезияси 
учун қулай муҳит яратиши билан изоҳланади.
Механик тозалаш усули қўлланилганда про-
тез тозалик индексида қисқа муддатли яхши-
ланиш кузатилган бўлса-да, 3 ойлик кузатув 
давомида ушбу кўрсаткичларнинг барқарор 
сақланиб қолмагани аниқланди. Бу эса фақат 
механик тозалаш усули олиб қўйиладиган тиш 
протезларини узоқ муддатли парваришлаш 
учун етарли эмаслигини кўрсатади.«Corega» 
таблеткалари қўлланилган гуруҳда протез 
тозалик индекси ҳамда микробиологик кўр-
саткичларнинг ишончли даражада пасайиши 
қайд этилди. Олинган натижалар мазкур воси-
танинг протез юзасидаги микробли налёт ва 
биоқатламларни камайтиришда самарали 
эканлигини тасдиқлайди. Шу билан бирга, 
янги гигиеник восита қўлланилган гуруҳда ҳам 
ўхшаш натижалар олинган бўлиб, микроорга-
низмлар миқдорининг 2–4 мартага камайиши 
аниқланди.

Янги гигиеник восита ва «Corega» таблетка-
лари ўртасида микрофлора контаминацияси-
ни камайтириш самарадорлиги бўйича стати-
стик аҳамиятли фарқ аниқланмаган (P > 0,05) .

Хулоса 
Тадқиқот натижалари олиб қўйиладиган 

тиш протезларини парваришлаш учун ишлаб 
чиқилган янги гигиеник воситанинг юқори 
клиник ва микробиологик самарадорликка 
эга эканлигини кўрсатди. Ушбу восита протез 
тозалик индексини пасайтириш, микрофлора 
контаминациясини камайтириш ҳамда акрил 
ва нейлон протезлар учун хавфсиз ва сама-
рали гигиеник усул сифатида тавсия этилиши 
мумкин.

манфаатлар тўқнашуви
Муаллифлар ушбу тадқиқот иши, унинг 

мавзуси, предмети ва мазмуни рақобатдош 
манфаатларга таъсир қилмаслигини маълум 
қилади.

Молиялаштириш манбалари
Муаллифлар тадқиқот олиб бориш давоми-

да молиялаштириш мавжуд бўлмаганлигини 
маълум қиладилар.

Маълумотлар ва материалларнинг очиқлиги
Ушбу тадқиқот давомида олинган ёки таҳ-

лил қилинган барча маълумотлар ушбу нашр 
этилган мақолага киритилган.

муаллифларнинг тадқиқотдаги ҳиссалари
Барча муаллифлар тадқиқотни тайёрлаш 

ва унинг натижаларини шарҳлаш, шунингдек, 
нашрга тайёрлаша ҳисса қўшган. Барча муал-
лифлар қўлёзманинг якуний версиясини ўқиб 
чиқишган ва тасдиқлашган.

ЭТИК жиҳатдан маъқуллаш ва Иштирок этиш учун  
розилик

Тадқиқот олиб боришга оид барча халқаро, 
миллий ва/ёки институционал кўрсатмаларга 
риоя қилинган.

Нашр қилишга розилик
Қўлланилмайди.

